
VENDIM 
Nr. 328, datë 2.6.2021 

PËR KRYERJEN E PAGESËS SË 
DOZAVE TË VAKSINAVE, QË RRJEDH 

NGA MARRËVESHJA NDËRMJET 
“HUMAN VACCINE” LLC DHE 

MINISTRISË SË SHËNDETËSISË DHE 
MBROJTJES SOCIALE TË SHQIPËRISË, 

MINISTRIT TË SHTETIT PËR 
RINDËRTIMIN TË SHQIPËRISË DHE 
INSTITUTIT TË SHËNDETIT PUBLIK, 
PËR FURNIZIMIN E REPUBLIKËS SË 
SHQIPËRISË ME VAKSINËN KUNDËR 

COVID-19 “SPUTNIK V”, TË 
ZHVILLUAR NGA INSTITUTI 

KOMBËTAR I KËRKIMIT GAMALEYA 
PËR EPIDEMIOLOGJINË DHE 
MIKROBIOLOGJINË NË RUSI 

Në mbështetje të nenit 100 të Kushtetutës; të 
neneve 5 e 45, të ligjit nr. 9936, datë 26.6.2008, 
“Për menaxhimin e sistemit buxhetor në 
Republikën e Shqipërisë”, të ndryshuar; të nenit 14, 
të ligjit nr. 137/2020, “Për buxhetin e vitit 2021”, të 
ndryshuar, me propozimin e ministrit të 
Shëndetësisë dhe Mbrojtjes Sociale, ministrit të 
Shtetit për Rindërtimin dhe ministrit të Financave 
dhe Ekonomisë, Këshilli i Ministrave 

VENDOSI: 

1. Kryerjen nga Instituti i Shëndetit Publik të
pagesës së dozave të vaksinave anticovid-19, sipas 
kushteve të përcaktuara në marrëveshjen ndërmjet 
“Human Vaccine” LLC dhe Ministrisë të 
Shëndetësisë dhe Mbrojtjes Sociale të Shqipërisë, 
ministrit të Shtetit për Rindërtimin të Shqipërisë 
dhe Institutit të Shëndetit Publik, për furnizimin e 
Republikës së Shqipërisë me vaksinën kundër 
COVID-19 “Sputnik V”, të zhvilluar nga Instituti 
Kombëtar i Kërkimit Gamaleya për 
Epidemiologjinë dhe Mikrobiologjinë në Rusi. 

2. Ministrisë së Shëndetësisë dhe Mbrojtjes
Sociale, në buxhetin e miratuar për vitin 2021, në 
programin e shëndetit publik, në kategorinë e 
shpenzimeve korrente, i shtohet ekuivalenti në lekë 
(sipas kursit zyrtar të këmbimit në datën e pagesës) 
i shumës 497 500 (katërqind e nëntëdhjetë e shtatë 
mijë e pesëqind) USD të pagesës së dozave të 

vaksinave anticovid-19, sipas kushteve të 
përcaktuara në marrëveshjen ndërmjet “Human 
Vaccine” LLC dhe Ministrisë të Shëndetësisë dhe 
Mbrojtjes Sociale të Shqipërisë, ministrit të Shtetit 
për Rindërtimin të Shqipërisë dhe Institutit të 
Shëndetit Publik, për furnizimin e Republikës së 
Shqipërisë me vaksinën kundër COVID-19 
“Sputnik V”, të zhvilluar nga Instituti Kombëtar i 
Kërkimit Gamaleya për Epidemiologjinë dhe 
Mikrobiologjinë në Rusi. 

3. Ministrisë së Shëndetësisë dhe Mbrojtjes
Sociale, në buxhetin e miratuar për vitin 2021, në 
programin e shëndetit publik, në kategorinë e 
shpenzimeve korrente, i shtohet ekuivalenti në lekë 
(sipas kursit zyrtar të këmbimit në datën e pagesës) 
i shumës së sigurimit të mallit gjatë transportit në 
vlerën 1094,5 (një mijë e nëntëdhjetë e katër presje 
pesë) USD dhe vlera e transportit të vaksinës në 
shumën 40 000 (dyzet mijë) euro. 

4. Fondi, sipas pikave 2 dhe 3, të këtij vendimi,
të përballohet nga fondi rezervë i buxhetit të 
shtetit, miratuar për vitin 2021. 

5. Ngarkohen Ministria e Shëndetësisë dhe
Mbrojtjes Sociale, ministri i Shtetit për Rindërtimin, 
Ministria e Financave dhe Ekonomisë dhe Instituti 
i Shëndetit Publik për zbatimin e këtij vendimi. 

Ky vendim hyn në fuqi menjëherë dhe botohet 
në Fletoren Zyrtare. 

ZËVENDËSKRYEMINISTËR 
Erion Braçe 

VENDIM 
Nr. 329, datë 2.6.2021 

PËR DISA NDRYSHIME NË VENDIMIN 
NR. 792, DATË 7.10.2020, TË KËSHILLIT 
TË MINISTRAVE, “PËR CAKTIMIN E 
KUSHTEVE DHE TË KRITEREVE TË 

POSAÇME TË LICENCIMIT, 
DOKUMENTEVE SHOQËRUESE, 

NËNKATEGORIVE TË LICENCAVE, 
PROCEDURAVE PËR DHËNIEN, 

PEZULLIMIN OSE REVOKIMIN, SI 
DHE KUOTIZACIONIN VJETOR TË 
LICENCAVE PËR NDËRHYRJET NË 

PASURITË KULTURORE MATERIALE” 

Në mbështetje të nenit 100 të Kushtetutës dhe 
të pikës 4, të nenit 82, të ligjit nr. 27/2018, “Për 
trashëgiminë kulturore dhe muzetë”, me 

propozimin e ministrit të Kulturës, Këshilli i 
Ministrave  

VENDOSI: 

Në vendimin nr. 792, datë 7.10.2020, të Këshillit 
të Ministrave, bëhen këto ndryshime: 

1. Në ndarjen “B”, të kreut II, nënndarjet “ii”, të
shkronjës “c”, të pikës 2, dhe “ii”, të shkronjës “c”, 
të pikës 3, zëvendësohen me fjalët “specializime 
profesionale ose kampe restaurimi në fushën e 
konservimit të trashëgimisë kulturore”. 

2. Në shkronjën “a”, të pikës 2, të ndarjes “C”,
të kreut II, afati “5 (pesë) vjet” zëvendësohet me 
afatin “3 (tre) vjet”. 

3. Anekset nr. 1, nr. 2 dhe nr. 3, bashkëlidhur
vendimit, zëvendësohen me anekset nr. 1, nr. 2 dhe 
nr. 3, që i bashkëlidhen këtij vendimi. 

4. Ngarkohen ministria përgjegjëse për
trashëgiminë kulturore dhe Instituti Kombëtar i 
Trashëgimisë Kulturore për zbatimin e këtij 
vendimi. 

Ky vendim hyn në fuqi pas botimit në Fletoren 
Zyrtare. 

ZËVENDËSKRYEMINISTËR 
Erion Braçe 

VENDIM 
Nr. 333, datë 2.6.2021 

PËR PËRDORIMIN E FONDIT TË 
RINDËRTIMIT PËR FINANCIMIN E 
RIKONSTRUKSIONIT TË NJËSIVE 
INDIVIDUALE TË BANIMIT DHE 

NJËSIVE TË BANIMIT NË NDËRTESA 
(PALLAT) NË BASHKITË DURRËS, 

KRUJË DHE RROGOZHINË 

Në mbështetje të nenit 100 të Kushtetutës, të 
neneve 13, shkronja “b”, nënndarja “i”, 25 e 36, të 
aktit normativ nr. 9, datë 16.12.2019, të Këshillit 
Ministrave, “Për përballimin e pasojave të 
fatkeqësisë natyrore”, miratuar me ligjin nr. 
97/2019, të ligjit nr. 9936, datë 26.6.2008, “Për 
menaxhimin e sistemit buxhetor në Republikën e 
Shqipërisë”, të ndryshuar, dhe të nenit 7, të ligjit nr. 
137/2020, “Për buxhetin e vitit 2021”, të 
ndryshuar, me propozimin e ministrit të Shtetit për 
Rindërtimin, Këshilli i Ministrave  

VENDOSI: 

1. Përdorimin e fondit të rindërtimit, në masën
993 601 000 (nëntëqind e nëntëdhjetë e tre milionë 
e gjashtëqind e një mijë) lekë, për financimin e 
rikonstruksionit të njësive individuale të banimit 
dhe njësive të banimit në ndërtesa (pallat) për ato 
individë, të cilët përfitojnë nga grantet e 
rikonstruksionit, banesat e të cilëve janë klasifikuar 
si objekte të dëmtuara rëndë apo të dëmtuara lehtë, 
si pasojë e fatkeqësisë natyrore dhe që nuk duhen 
rindërtuar nga e para, por kanë nevojë për punime 
rikonstruksioni ose riparime në bashkitë Durrës, 
Krujë dhe Rrogozhinë, sipas detajimit të 
mëposhtëm: 

a) Bashkisë Krujë i transferohet fondi, në masën
89 100 000  (tetëdhjetë e nëntë milionë e njëqind 
mijë) lekë; 

b) Bashkisë Durrës i transferohet fondi, në
masën 541 801 000 (pesëqind e dyzet e një  milionë 
e tetëqind e një mijë) lekë; 

c) Bashkisë Rrogozhinë i transferohet fondi, në
masën 362 700 000 (treqind e gjashtëdhjetë e dy 
milionë e shtatëqind mijë) lekë. 

2. Efekti financiar sipas pikës 1, që i
transferohet bashkive Durrës, Krujë dhe 

Rrogozhinë në formën e transfertës së 
pakushtëzuar, do të përballohet:  

2.1. Në masën 216 000 000 (dyqind e 
gjashtëmbëdhjetë milionë) lekë nga shpenzimet e 
fondit të rindërtimit, miratuar për vitin 2021, 
përkatësisht, për: 

a) Bashkinë Krujë në masën 89 100 000
(tetëdhjetë e nëntë milionë e njëqind mijë) lekë; 

b) Bashkinë Durrës në masën 126 900 000
(njëqind e njëzet e gjashtë  milionë e nëntëqind 
mijë) lekë; 

2.2. Në masën 777 601 000 (shtatëqind e 
shtatëdhjetë e shtatë milionë e gjashtëqind e një 
mijë) lekë, përkatësisht, për: 

a) Bashkinë Durrës në masën 414 901 000
(katërqind e katërmbëdhjetë  milionë e nëntëqind e 
një mijë) lekë; 

b) Bashkinë Rrogozhinë në masën 362 700 000
(treqind e gjashtëdhjetë e dy milionë e shtatëqind 
mijë) lekë, 

nga hapësira buxhetore e siguruar pas 
ngurtësimit në të njëjtën masë të fondeve të 
projekteve të rindërtimit me ecuri të ngadaltë, 
bazuar në rakordimin mes ministrit të Shtetit për 
Rindërtimin dhe Ministrisë së Financave dhe 
Ekonomisë për këtë qëllim. 

3. Ngarkohen ministri i Shtetit për Rindërtimin,
Ministria e Financave dhe Ekonomisë dhe bashkitë 
Durrës, Krujë dhe Rrogozhinë për zbatimin e këtij 
vendimi. 

 Ky vendim hyn në fuqi menjëherë dhe botohet 
në Fletoren Zyrtare. 

ZËVENDËSKRYEMINISTËR 
Erion Braçe 

VENDIM 
Nr. 334, datë 2.6.2021 

PËR PËRDORIMIN E FONDIT TË 
RINDËRTIMIT, PËR FINANCIMIN E 

RINDËRTIMIT TË BANESAVE 
INDIVIDUALE, NË BASHKITË 

DURRËS, KAMZË, VORË, SHIJAK  
DHE MIRDITË 

Në mbështetje të nenit 100 të Kushtetutës, të 
neneve 13, shkronja “b”, nënndarja “i”, 25 e 36, të 
aktit normativ nr. 9, datë 16.12.2019, të Këshillit 
Ministrave, “Për përballimin e pasojave të 

fatkeqësisë natyrore”, miratuar me ligjin nr. 
97/2019, të ligjit nr. 9936, datë 26.6.2008, “Për 
menaxhimin e sistemit buxhetor në Republikën e 
Shqipërisë”, të ndryshuar, dhe të ligjit nr. 
137/2020, “Për buxhetin e vitit 2021”, të 
ndryshuar, me propozimin e ministrit të Shtetit për 
Rindërtimin, Këshilli i Ministrave 

VENDOSI: 

1. Përdorimin e fondit të rindërtimit, në masën
423 870 160 (katërqind e njëzet e tre milionë e 
tetëqind e shtatëdhjetë mijë e njëqind e 
gjashtëdhjetë) lekë, për financimin e rindërtimit të 
banesave individuale, për ata individë, të cilët 
përfitojnë nga grantet e rindërtimit, banesat e të 
cilëve janë klasifikuar si objekte që duhen 
rindërtuar nga e para, në bashkitë Durrës, Kamzë, 
Vorë, Shijak dhe Mirditë, sipas detajimit të 
mëposhtëm: 

a) Bashkisë Durrës i transferohet fondi në
masën 127 823 334 (njëqind e njëzet e shtatë 
milionë e tetëqind e njëzet e tre mijë e treqind e 
tridhjetë e katër) lekë; 

b) Bashkisë Kamzë i transferohet fondi në
masën 95 200 000 (nëntëdhjetë e pesë milionë e 
dyqind mijë) lekë; 

c) Bashkisë Vorë i transferohet fondi në masën
47 080 850 (dyzet e shtatë milionë e tetëdhjetë mijë 
e tetëqind e pesëdhjetë) lekë; 

ç) Bashkisë Shijak i transferohet fondi në masën 
80 410 770 (tetëdhjetë milionë e katërqind e dhjetë 
mijë e shtatëqind e shtatëdhjetë) lekë; 

d) Bashkisë Mirditë i transferohet fondi në
masën 73 355 206 (shtatëdhjetë e tre milionë e 
treqind e pesëdhjetë e pesë mijë e dyqind e gjashtë) 
lekë. 

2. Efekti financiar, sipas pikës 1, të këtij
vendimi, përballohet: 

a) Në masën 300 000 000 (treqind milionë) lekë
nga gjendja e pashpërndarë e 
granteve/donacioneve të rindërtimit, përkatësisht, 
për:  

i. Bashkinë Durrës në masën 127 823 334
(njëqind e njëzet e shtatë milionë e tetëqind e njëzet 
e tre mijë e treqind e tridhjetë e katër) lekë; 

ii. Bashkinë Kamzë në masën 95 200 000
(nëntëdhjetë e pesë milionë e dyqind mijë) lekë; 

iii. Bashkinë Vorë në masën 47 080 850 (dyzet e
shtatë milionë e tetëdhjetë mijë e tetëqind e 
pesëdhjetë) lekë; 

iv. Bashkinë Shijak në masën 29 895 816 (njëzet
e nëntë milionë e tetëqind e nëntëdhjetë e pesë mijë 
e tetëqind e gjashtëmbëdhjetë) lekë. 

b) Në masën 123 870 160 (njëqind e njëzet e tre
milionë e tetëqind e shtatëdhjetë mijë e njëqind e 
gjashtëdhjetë) lekë nga shpenzimet e fondit të 
rindërtimit, miratuar për vitin 2021, dhe iu 
transferohet në formën e transfertës së 
pakushtëzuar, përkatësisht, për:  

i. Bashkinë Shijak, në masën 50 514 954
(pesëdhjetë milionë e pesëqind e katërmbëdhjetë 
mijë e nëntëqind e pesëdhjetë e katër) lekë; 

ii. Bashkinë Mirditë, në masën 73 355 206
(shtatëdhjetë e tre milionë e treqind e pesëdhjetë e 
pesë mijë e dyqind e gjashtë) lekë. 

3. Ngarkohen ministri i Shtetit për Rindërtimin,
Ministria e Financave dhe Ekonomisë dhe bashkitë 
Durrës, Kamzë, Vorë, Shijak dhe Mirditë për 
zbatimin e këtij vendimi. 

Ky vendim hyn në fuqi menjëherë dhe botohet 
në Fletoren Zyrtare. 

ZËVENDËSKRYEMINISTËR 
Erion Braçe 

VENDIM 
Nr. 336, datë 9.6.2021 

PËR NJË NDRYSHIM NË VENDIMIN 
NR. 515, DATË 18.7.2003, TË KËSHILLIT 
TË MINISTRAVE, “PËR MIRATIMIN E 
LISTËS SË INVENTARIT TË PRONAVE 
TË PALUAJTSHME SHTETËRORE, TË 

CILAT I KALOJNË NË PËRGJEGJËSI 
ADMINISTRIMI MINISTRISË SË 

MBROJTJES”, TË NDRYSHUAR, DHE 
PËR DHËNIEN NË PËRDORIM TË 

PËRKOHSHËM, PA SHPËRBLIM, NGA 
MINISTRIA E MBROJTJES TE 

DREJTORIA E PËRGJITHSHME E 
ARKIVAVE, TË KOMPONENTIT 

“OBJEKTI NR. 38”, PJESË PËRBËRËSE 
E PRONËS ME NUMËR RENDOR 1332, 

ME EMËRTIMIN “ISH-SHTABI I 
BRIGADËS”, PJESË  E PASURISË 201/84,  
NDODHUR NË ZONËN KADASTRALE 

8541, GJIROKASTËR 

Në mbështetje të nenit 100 të Kushtetutës, të 
neneve 901 e vijues, të ligjit nr. 7850, datë 
29.7.1994, “Kodi Civil i Republikës së Shqipërisë”, 
të ndryshuar, dhe të neneve 11 e 13, të ligjit nr. 
8743, datë 22.2.2001, “Për pronat e paluajtshme të 
shtetit”, të ndryshuar, me propozimin e 
zëvendëskryeministrit, Këshilli i Ministrave 

VENDOSI: 

1. Në listën e inventarit të pronave të
paluajtshme shtetërore, bashkëlidhur vendimit nr. 
515, datë 18.7.2003, të Këshillit të Ministrave, të 
ndryshuar, përmasat e komponentit “Objekti nr. 
38”, pjesë përbërëse e pronës me numër rendor 
1332, me emërtimin “Ish-Shtabi i Brigadës”, pjesë e 
pasurisë 201/84, ndodhur në zonën kadastrale 
8541, Gjirokastër, ndryshohen sipas përmasave të 
përcaktuara në plan-rilevimin e planimetrinë, që i 
bashkëlidhen këtij vendimi. 

2. Prona e përcaktuar në pikën 1, të këtij
vendimi, jepet në përdorim të përkohshëm, pa 
shpërblim, për një periudhë 7-vjeçare, nga Ministria 
e Mbrojtjes te Drejtoria e Përgjithshme e Arkivave, 
për ushtrimin e funksioneve administrative. 

3. Ministria e Mbrojtjes dhe Drejtoria e
Përgjithshme e Arkivave të lidhin marrëveshje për 
dhënien në përdorim, pa shpërblim, të pronës, 
sipas pikës 1, të këtij vendimi. 

4. Ngarkohen Ministria e Mbrojtjes, Drejtoria e
Përgjithshme e Arkivave dhe Agjencia Shtetërore e 
Kadastrës për zbatimin e këtij vendimi.  

Ky vendim hyn në fuqi menjëherë dhe botohet 
në Fletoren Zyrtare. 

ZËVENDËSKRYEMINISTËR 
Erion Braçe 

VENDIM 
Nr. 337, datë 9.6.2021 

PËR TRANSFERIMIN NË PRONËSI TË 
BASHKISË ELBASAN, PËR NJËSINË 

ADMINISTRATIVE ELBASAN, TË NJË 
PJESE TË PASURISË 5/38, ME 
EMËRTIMIN “ISH-ZYRAT E 
SHËRBIMIT KOMBËTAR TË 

PUNËSIMIT”, ME VENDNDODHJE NË 
ZONËN KADASTRALE 8521, DHE TË 

PASURISË 15/43, ME EMËRTIMIN “ISH-
DREJTORIA ARSIMORE ELBASAN”, ME 

VENDNDODHJE NË ZONËN 
KADASTRALE 8524, DHE PËR DISA 

SHTESA NË VENDIMIN NR. 416, DATË 
11.7.2007, TË KËSHILLIT TË 

MINISTRAVE, TË NDRYSHUAR 

Në mbështetje të nenit 100 të Kushtetutës; të 
neneve 3, shkronja “a”, 5 e 8, të ligjit nr. 8744, datë 
22.2.2001, “Për transferimin e pronave të 
paluajtshme publike të shtetit në njësitë e qeverisjes 
vendore”, të ndryshuar, dhe të nenit 13, të ligjit nr. 
8743, datë 22.2.2001, “Për pronat e paluajtshme të 
shtetit”, të ndryshuar, me propozimin e 
zëvendëskryeministrit, Këshilli i Ministrave  

VENDOSI: 

1. Transferimin në pronësi të Bashkisë Elbasan,
të katit përdhes dhe të katit të parë të pasurisë 
5/38, me emërtimin “Ish-zyrat e Shërbimit 
Kombëtar të Punësimit”, me vendndodhje në 
zonën kadastrale 8521, dhe të pasurisë 15/43, me 
emërtimin “Ish-Drejtoria Arsimore Elbasan”, me 
vendndodhje në zonën kadastrale 8524, sipas 

formularëve, gjithsej 2 (dy) fletë, planimetrive dhe 
planeve të rilevimit, që i bashkëlidhen këtij vendimi 
dhe janë pjesë përbërëse e tij, me qëllim për t’u 
përdorur për ushtrimin e funksioneve 
administrative. 

2. Pjesa e pasurisë 5/38, sipas formularit
bashkëlidhur, hiqet nga lista e inventarit të pronave 
të paluajtshme publike të miratuar me vendimin nr. 
906, datë 19.12.2007, të Këshillit të Ministrave, 
“Për miratimin e listës së inventarit të pronave të 
paluajtshme shtetërore, të cilat i kalojnë në 
përgjegjësi administrimi Ministrisë së Punës, 
Çështjeve Sociale dhe Shanseve të Barabarta, për 
Shërbimin Kombëtar të Punësimit”, të ndryshuar. 

3. Pasuritë e përcaktuara në pikën 1, të këtij
vendimi, i shtohen listës së inventarit të pronave të 
paluajtshme publike të miratuar me vendimin nr. 
416, datë 11.7.2007, të Këshillit të Ministrave, “Për 
miratimin e listës përfundimtare të pronave të 
paluajtshme publike, shtetërore, që transferohen në 
pronësi ose në përdorim të Bashkisë Elbasan, të 
qarkut të Elbasanit”, të ndryshuar. 

4. Bashkisë Elbasan i ndalohet të ndryshojë
destinacionin e përdorimit, ta tjetërsojë ose t’u japë 
në përdorim të tretëve pasuritë e përcaktuara në 
pikën 1, të këtij vendimi. 

5. Ngarkohen Ministria e Financave dhe
Ekonomisë, Ministria e Arsimit, Sportit dhe Rinisë, 
Bashkia Elbasan dhe Agjencia Shtetërore e 
Kadastrës për zbatimin e këtij vendimi. 

Ky vendim hyn në fuqi menjëherë dhe botohet 
në Fletoren Zyrtare. 

ZËVENDËSKRYEMINISTËR 
Erion Braçe 

VENDIM 
Nr. 341, datë 9.6.2021 

PËR MIRATIMIN E MODELIT TË 
PROSPEKTIT BID 

Në mbështetje të nenit 100 të Kushtetutës dhe 
të pikës 1, të nenit 9, të ligjit nr. 63/2020, “Për 
përmirësimin e zonave të biznesit (BID)”, me 
propozimin e ministrit të Financave dhe 
Ekonomisë, Këshilli i Ministrave  

VENDOSI: 

1. Miratimin e modelit të prospektit BID, sipas
shtojcës 1, që i bashkëlidhet këtij vendimi dhe është 
pjesë përbërëse e tij.  

2. Ngarkohen njësitë e vetëqeverisjes vendore
për zbatimin e këtij vendimi. 

Ky vendim hyn në fuqi pas botimit në Fletoren 
Zyrtare. 

ZËVENDËSKRYEMINISTËR 

Erion Braçe 

SHTOJCË 1 

MODELI I PROSPEKTIT BID 

Prospekti BID 

Emri i BID-it Kohëzgjatja 

Vendndodhja e BID-it 

Qarku Bashkia 
Njësia 

administrative 
Lagjja/Fshati 

Bulevardi/ 
Rruga/ët 

Emërtime 
identifikuese të 

zonës 

Propozuesi/t i BID-it: 

Marrja e autorizimit nga Bashkia _____________ 

Nr. Datë 

Të dhënat e prospektit BID_________ 

1. Përcaktimi dhe përshkrimi i zonës BID

Dokumentacion shtesë bashkëlidhur: 
Po  □   
- Harta e zonës BID 
- Lista e njësive tregtare në zonën BID 
dhe poseduesve të tyre 
- Autorizimi i bashkisë për propozimin 
për BID të paraqitur nga propozuesi i 
BID 

Përshkrim: 
[Përshkruani zonën BID të zgjedhur për krijimin e BID, veçantitë e saj, historinë, tipologjinë e bizneseve etj., duke pasur parasysh se zona BID është një 
zonë e caktuar gjeografike e një bashkie në Republikën e Shqipërisë, e zgjedhur sipas kriterit objektiv të afërsisë së vendndodhjes së njësive tregtare dhe e 
propozuar për t’u zhvilluar nëpërmjet krijimit të BID-it.  

Në listën e njësive tregtare përfshihet çdo pasuri e paluajtshme që ndodhet në zonën BID dhe që përdoret për qëllime tregtare ose jofitimprurëse dhe jo për 
qëllime banimi. Nuk konsiderohen njësi tregtare, për qëllime të prospektit BID, mjediset apo zyrat në të cilat njësia e vetëqeverisjes vendore apo qendrore apo 
institucionet fetare ushtrojnë veprimtarinë dhe funksionet e tyre. Për çdo njësi tregtare do të përcaktohet poseduesi i saj, i cili është pronari, qiramarrësi apo 
posedues tjetër i njësisë tregtare në zonën BID, regjistruar në Shqipëri, qoftë si person juridik apo fizik tregtar, duke përfshirë por pa u kufizuar në shoqërinë 
e ndërtimit të njësisë tregtare, dhe që kryen veprimtari në njësinë tregtare dhe ka detyrimin për të paguar taksat/tarifat vendore për veprimtarinë e tij në këtë 
njësi tregtare].  

2. Qëllimi dhe vizioni i BID-it
Dokumentacion shtesë bashkëlidhur: 
Po  □           Jo  □ 

Përshkrim: 
[Përcaktoni cili është qëllimi dhe vizioni i BID-it dhe përshkruani se si përputhet ai me vizionin e bashkisë për zhvillimin e zonës BID dhe për respektimin e 
standardeve mjedisore dhe legjislacionit në fuqi për mbrojtjen e mjedisit.] 

3. Deklarata e shërbimeve ekzistuese bazë të ofruara nga Bashkia ose ndonjë autoritet tjetër
publik. 

Dokumentacion shtesë bashkëlidhur: 
Po  □           Jo  □ 

Përshkrim: 
[Përshkruani shërbimet ekzistuese që ofrohen në zonën BID nga autoritetet publike.] 

4. Deklarata e punëve dhe shërbimeve shtesë që do të mundësohen nga BID-i. Dokumentacion shtesë bashkëlidhur: 
Po  □     
Plani i biznesit dhe plani i investimeve 
(të cilat të përgatiten si një dokument i vetëm) 

Përshkrim: 
[Përshkruani punët dhe shërbimet shtesë që do të mundësohen nga krijimi i BID-it dhe do të sigurohen nga organizata BID, vetëm në përputhje me interesin e 
përbashkët të paguesve të kuotës BID, sipas Planit të biznesit dhe Planit të investimeve (bashkëngjitur këtij prospekti), vetëm në zonën BID dhe sipas 
statutit të organizatës BID përkatëse. 

Plani i biznesit duhet të përfshijë:  
- punët dhe shërbimet shtesë në zonën BID; 
- Planin e investimeve; 
- planet financiare, përfshirë burimet e të ardhurave dhe shpenzimet e parashikuara; 
- plan menaxhimi të zonës BID.] 

5. Deklarata për kohëzgjatjen e BID-it, datës së fillimit dhe të datës së përfundimit të BID-it
dhe të detyrimit për pagesën e kuotës BID. 

Dokumentacion shtesë bashkëlidhur: 
Po  □           Jo  □ 

Përshkrim: 
[Përcaktoni kohëzgjatjen e BID-it, përfshirë datën e fillimit dhe datën e përfundimit të BID-it dhe të detyrimit për pagesën e kuotës BID. Kohëzgjatja e BID-
it mund të jetë me afat jo më pak se 3 vjet dhe jo më shumë se 7 vjet, me të drejtë ripërtëritje.] 

6. Kriteret objektive ku bazohet llogaritja e kuotës BID.
Dokumentacion shtesë bashkëlidhur: 
Po  □           Jo  □ 

Përshkrim: 
[Përcaktoni kriterin/kriteret ku është bazuar llogaritja e kuotës BID dhe argumentoni arsyet e përzgjedhjes së këtij/këtyre kritereve. Kriteret dhe llogaritjet 
të bazohen në ligjin nr. 63/2020 dhe vendimin e Këshillit të Ministrave për metodologjinë e llogaritjes dhe kufijtë e kuotës BID.] 

7. Shuma e kuotës BID, detyrimi për zbatimin e saj mbi paguesit e kuotës BID, afati i
zbatueshmërisë së Kuotës BID dhe të pagesës së saj dhe shpjegime lidhur me mënyrën e 
mbledhjes së kuotës BID.  

Dokumentacion shtesë bashkëlidhur: 
Po  □    
- Lista e paguesve të kuotës BID (e cila 
mund të parashikohet në të njëjtin 
dokument me listën e njësive tregtare 
dhe poseduesve) 

Përshkrim: 
[Përcaktoni shumën e kuotës BID të llogaritur sipas kritereve në pikën “dh” më sipër dhe detyrimin për zbatimin e saj mbi paguesit e kuotës BID. Afati i 
zbatueshmërisë së kuotës BID do të jetë për të gjithë kohëzgjatjen e BID. Përcaktoni gjithashtu se si do të mblidhet kuota BID ose opsionet e mbledhjes të 
cilat do të finalizohen në Marrëveshjen operacionale me bashkinë, afatin e pagesës së saj, ku do të kryhet pagesa dhe nëse do të kryhet në një këst apo disa 
këste për çdo vit kalendarik brenda tremujorit të parë të vitit kalendarik përkatës.]  

8. Përjashtimet nga pagimi i kuotës BID.
Dokumentacion shtesë bashkëlidhur: 
Po  □           Jo  □ 

Përshkrim: 
[Përcaktoni kategoritë e njësive tregtare apo të poseduesve të njësive tregtare që përjashtohen nga pagesa e kuotës BID. Organizata BID, me seli në zonën 
BID, shkollat dhe spitalet me pronësi shtetërore, komunitetet fetare, njësitë e qeverisjes qendrore dhe të vetëqeverisjes vendore që ndodhen në zonën BID, mund 
të lirohen nga pagimi i kuotës BID. Prospekti mund të parashikojë edhe kategori të tjera, të cilat përjashtohen nga pagesa e kuotës BID.]  

9. Detyrime të tjera me natyrë financiare ose jofinanciare për qëllime të mbarëvajtjes së
planeve të parashikuara në prospektin BID. 

Dokumentacion shtesë bashkëlidhur: 
Po  □           Jo  □ 

Përshkrim: 
[Përcaktoni nëse, krahas detyrimit për pagesën e kuotës BID, parashikohen detyrime të tjera me natyrë financiare apo jofinanciare që do t’u zbatohen 
paguesve të kuotës BID, për mbarëvajtjen e Planit të biznesit dhe Planit të investimeve të BID-it (bashkëngjitur këtij prospekti)] 

10. Procedurat e administrimit të fondit BID dhe Plani i veprimit për vitin e parë.

Dokumentacion shtesë bashkëlidhur: 
Po  □     
- Plani i veprimit për zbatimin e Planit 
të biznesit dhe Planit të investimit në 
vitin e parë të BID-it. 

Përshkrim: 
[Përshkruani përbërjen e fondit BID, të ardhurat që do të përfshihen aty dhe se si do të administrohet fondi BID, mënyrën e raportimit mbi të ardhurat e 
krijuara dhe shpenzimet e kryera dhe Planin e veprimit për zbatimin e Planit të biznesit dhe Planit të investimit (bashkëngjitur këtij prospekti) gjatë vitit të 
parë të BID-it.] 

11. Të drejtat dhe detyrimet e paguesve të kuotës BID dhe të drejtat e detyrimet e anëtarëve
të organizatës BID (në rastin e organizatës BID me anëtarësi). 

Dokumentacion shtesë bashkëlidhur: 
Po  □           Jo  □ 

Përshkrim: 
[Përshkruani të drejtat dhe detyrimet e paguesve të kuotës BID, sipas parashikimeve të ligjit nr. 63/2020, “Për zonat e përmirësimit të biznesit (BID)” dhe 
të drejtat dhe detyrimet e anëtarit të organizatës BID, sipas parashikimeve të ligjit për organizatat jofitimprurëse dhe siç do të reflektohen në statutin e 
organizatës BID. 

Në të drejtat e paguesve të kuotës BID përfshihen: 
a) E drejta për të qenë anëtar i organizatës BID dhe për të pasur të drejtat dhe detyrimet e anëtarëve të BID-it, siç parashikohet në aktet e brendshme të
organizatës BID përkatëse dhe në legjislacionin për organizatat jofitimprurëse. 
b) E drejta për të kërkuar dhe monitoruar kryerjen e auditimit dhe të publikimit nga organizata BID të pasqyrave financiare mbi të ardhurat dhe
shpenzimet përkatëse, gjatë një periudhe të caktuar dhe sipas legjislacionit në fuqi. 
c) E drejta për të kërkuar zëvendësimin e anëtarëve të organit vendimmarrës të organizatës BID, ose të kërkojnë pajtimin e një organizate BID tjetër, në
rastin kur kjo e fundit nuk ushtron veprimtarinë në përputhje me prospektin BID të miratuar. Miratimi i zëvendësimit të anëtarëve të organit vendimmarrës 
të organizatës BID dhe kërkesa për pajtimin e një organizate tjetër BID është objekt i së njëjtës procedurë njoftimi dhe votimi që zbatohet për propozimin dhe 
miratimin e prospektit BID dhe nuk mund të bëhet më shpesh se një herë në një vit kalendarik. 
ç) E drejta për të kërkuar në Bashki, nëpërmjet organizatës BID, të rregullojë një zonë këmbësorësh brenda zonës BID, nëse është e mundur, në përputhje me 
legjislacionin e zbatueshëm. 

Në detyrimet e paguesve të kuotës BID përfshihet detyrimi për të paguar kuotën BID dhe çdo detyrim tjetër të parashikuar në prospektin BID.] 

12. Informacion mbi financimet që do të japë bashkia, sipas angazhimeve përkatëse gjatë
autorizimit të BID-it përkatës, si dhe informacion mbi planet afatmesme buxhetore (PBA) të 
miratuara nga Këshilli Bashkiak para datës së njoftimit të prospektit. 

Dokumentacion shtesë bashkëlidhur: 
Po  □           Jo  □ 

Përshkrim: 
[Përshkruani nëse parashikohet që Bashkia të japë financim për BID-in për të mbështetur Planin e biznesit të propozuar me propozimin për BID, bazuar 
në informacionin që disponojnë propozuesit e BID-it mbi planet afatmesme buxhetore (PBA) të bashkisë përkatëse ose propozimin për BID, për të cilin 
bashkia ka lëshuar autorizimin.] 

13. Organizimi ligjor, strukturat e organeve vendimmarrëse dhe ekzekutive të organizatës
BID që do të administrojë fondin BID. 

Dokumentacion shtesë bashkëlidhur: 
Po  □           Jo  □ 

Përshkrim: 
[Përcaktoni cila do të jetë organizata BID që do të administrojë fondin BID: nëse është një organizatë që do të themelohet rishtazi apo një organizatë 
ekzistuese, përshkruani formën e organizimit të organizatës BID, sipas një prej formave të përcaktuara në ligjin për organizatat jofitimprurëse, strukturën dhe 
përbërjen e organeve vendimmarrëse dhe ekzekutive të saj, mënyrën e zgjedhjes së tyre, organizimin e mbledhjeve dhe marrjen e vendimeve, organet konsultative 
apo të tjera lidhur me administrimin e fondit BID, si dhe publikimin e vendimeve të marra nga organizata BID. Për rastin kur është rënë dakord që 
organizata BID që do të administrojë fondin BID të jetë një organizatë jofitimprurëse ekzistuese, propozuesi i BID-it deklaron organizatën ekzistuese, dhe 
përshkruan angazhimin e marrë nga organizata ekzistuese për të vepruar si organizata BID, në përputhje me prospektin BID, sipas marrëveshjes formale të 
nënshkruar me këtë organizatë. Përcaktoni kushtet e shpërndarjes së organizatës BID, të cilat do të pasqyrohen në statutin e organizatës BID, sipas 
legjislacionit përkatës në fuqi.] 

14. Shpjegim nëse ndonjë nga shpenzimet e kryera për zhvillimin e propozimit për BID,
kryerjen e njoftimit ose zbatimin e BID-it do të mbulohen nga kuota BID. 

Dokumentacion shtesë bashkëlidhur: 
Po  □           Jo  □ 

Përshkrim: 
[Përcaktoni nëse shpenzimet e kryera nga propozuesit e BID-it do të mbulohen nga fondi BID. Ky përcaktim nuk mund të ndryshojë nga ai i kryer në 
propozimin për BID, për të cilin është marrë autorizimi nga bashkia përkatëse.] 

15. Mënyrën e përgatitjes, botimit dhe qarkullimit të prospektit BID.
Dokumentacion shtesë bashkëlidhur: 
Po  □           Jo  □ 

Përshkrim: 
[Përshkruani procesin e përgatitjes, këshillimeve të kryera, shpalljes dhe njoftimit të prospektit BID pranë personave me të drejtë vote në zonën BID.] 

16. Mënyra e njoftimit dhe votimit të ndryshimit të prospektit BID.
Dokumentacion shtesë bashkëlidhur: 
Po  □           Jo  □ 

Përshkrim: 
[Çdo ndryshim i prospektit BID, përfshirë ndryshime të kuotës BID, strukturës së organizatës BID apo ndryshime të tjera gjatë kohëzgjatjes së BID-it, do 
t’i nënshtrohet së njëjtës procedurë njoftimi dhe votimi që zbatohet për propozimin dhe miratimin e një prospekti të ri BID. Në këtë rast, organizata BID do 
të hartojë propozimin për ndryshimin e prospektit BID, sipas diskutimeve dhe vendimit të marrë në organin e saj vendimmarrës apo me kërkesë të çdo paguesi 
të kuotës BID. Organizata BID njofton dhe publikon njoftimin për ndryshime të prospektit BID në media, e afishon atë në mënyrë të dukshme në hapësirat 
publike të zonës BID dhe në vendin e njoftimeve të bashkisë përkatëse, si dhe njofton me postë njoftimin për ndryshimin e prospektit BID pranë bashkisë 
përkatëse dhe në selinë e regjistruar të çdo paguesi të kuotës BID. Njoftimi për ndryshimin e prospektit BID përmban përmbledhje të ndryshimeve të 
prospektit BID, si dhe informacion mbi vendin ku mund të dorëzohen formularët për votimin e prospektit BID dhe procedurat e votimit.] 

17. Mënyrën e njoftimit të ripërtëritjes së kohëzgjatjes së BID, nëse do të jetë i zbatueshëm.
Dokumentacion shtesë bashkëlidhur: 
Po  □           Jo  □ 

Përshkrim: 
[Përshkruani procedurat e miratimit për zgjatjen e afatit të BID-it. Për ripërtëritjen e kohëzgjatjes së BID-it, organizata BID duhet të ndjekë të njëjtën 
procedurë si për miratimin fillestar të një BID-i, ka të drejtën të kërkojë nga paguesit e kuotës BID zgjatjen e afatit të BID-it. Në rast të miratimit të 
ripërtëritjes së kohëzgjatjes së BID-it nga shumica e personave me të drejtë vote, organizata BID merr konfirmimin përkatës të bashkisë, sipas të njëjtave 
procedura të ndjekura për miratimin fillestar të një BID-i. Zgjatja e afatit të BID-it duhet t’i nënshtrohet së njëjtës procedurë të përcaktuar në ligjin nr. 
63/2020 për miratimin e BID-it.] 

18. Mënyra e njoftimit të BID-it të miratuar dhe krijimit të organizatës BID.
Dokumentacion shtesë bashkëlidhur: 
Po  □           Jo  □ 

Përshkrim: 
[Përshkruani mënyrën e njoftimit të BID-it të miratuar te të gjithë paguesit e kuotës BID. Në vijim të votimit të prospektit BID, në rast të miratimit të 
BID-it, propozuesit për BID detyrohen të njoftojnë të gjithë paguesit e kuotës BID për këtë fakt dhe për fillimin e themelimit të organizatës BID ose të 
pajtimit të një organizate jofitimprurëse ekzistuese, sipas përcaktimeve të pikës “h” më sipër. Mënyra e njoftimit mund të kryhet sipas të njëjtave procedura si 
njoftimi për BID.  
Propozuesi i BID-it deklaron se do të nisë procesin e themelimit dhe të regjistrimit të organizatës BID në gjykatën kompetente, brenda 90 ditëve kalendarike 
nga data e miratimit të prospektit BID, nëse e zbatueshme. Në rastin kur në pikën “h” më sipër është parashikuar që BID-i të administrohet nga një 
organizatë jofitimprurëse ekzistuese, përcaktoni afatet brenda të cilave duhet të pajtohet/kontraktohet organizata BID e përcaktuar shprehimisht në 
prospektin BID.] 

19. Afati brenda të cilit organizata BID do të lidhë marrëveshjen operacionale me bashkinë
përkatëse, në përputhje me dispozitat e prospektit BID. 

Dokumentacion shtesë bashkëlidhur: 
Po  □           Jo  □ 

Përshkrim: 
[Përcaktoni afatin brenda të cilit do të lidhet marrëveshja operacionale me bashkinë përkatëse.] 



Fletorja Zyrtare Viti 2021 – Numri 91 

Faqe|9217 

URDHËR 
Nr. 243, datë 8.6.2021 

PËR MARRJEN E MASAVE KUFIZUESE 
PËR PARANDALIMIN DHE 

KONTROLLIN E SËMUNDJES SË 
INFLUENCËS AVIARE NË SHPENDË, 

NË MJEDISET E HAPURA DHE 
TREGJET E KAFSHËVE TË GJALLA 

Mbështetur në nenin 102, pika 4, e Kushtetutës, 
germa “b”, e nenit 15, të ligjit nr. 10465, datë 
29.9.2011, “Për shërbimin veterinar në Republikën 
e Shqipërisë”, të ndryshuar,  

URDHËROJ: 

1. Ndalimin e tregtisë së shpendëve të gjallë në
mjediset e hapura dhe tregjet e kafshëve të gjalla, 
brenda territorit të Republikës së Shqipërisë. 

2. Për zbatimin e këtij urdhri ngarkohen,
Drejtoria e Politikave dhe Programeve të Sigurisë 
Ushqimore dhe Veterinarisë, Autoriteti Kombëtar i 
Veterinarisë dhe Mbrojtjes së Bimëve, dhe 
Autoriteti Kombëtar i Ushqimit. 

Ky urdhër hyn në fuqi menjëherë dhe botohet 
në Fletoren Zyrtare.  

MINISTËR I BUJQËSISË DHE 
ZHVILLIMIT RURAL 

Milva Ekonomi 

NJOFTIM 
Nr. 6973, datë 9.6.2021 

MBI NJOFTIMIN PËR HAPJEN E 
ZYRËS SË FAO-së NË TIRANË 

Me anë të notës verbale nr. 21/35, datë 3 
qershor 2021 (bashkëlidhur), Organizata e 
Kombeve të Bashkuara për Ushqimin dhe 
Bujqësinë (FAO) ka përcjellë njoftimin, se: 
“Marrëveshja ndërmjet Këshillit të Ministrave të 
Republikës së Shqipërisë dhe Organizatës së 
Kombeve të Bashkuara për Ushqimin dhe 
Bujqësinë (FAO), për krijimin e një përfaqësie të 
FAO-së në Republikën e Shqipërisë”, nënshkruar 
më 1.10.2014, ka hyrë në fuqi më 12 prill 2021, 
sipas nenit 12 të marrëveshjes. 

SEKRETAR I PËRGJITHSHËM I 
MINISTRISË PËR EVROPËN 

 DHE PUNËT E JASHTME 
Armand Skapi 

VENDIM 
Nr. 119, datë 11.5.2021 

MBI PËRCAKTIMIN E ÇMIMIT TË 
SHITJES SË ENERGJISË ELEKTRIKE 

NGA FURNIZUESI I SHËRBIMIT 
UNIVERSAL SHA, NË CILËSINË E 
FURNIZUESIT TË MUNDËSISË SË 
FUNDIT, PËR MUAJIN PRILL 2021 

Në mbështetje të nenit 16 dhe nenit 87, pika 4, 
të ligjit nr. 43/2015, “Për sektorin e energjisë 
elektrike”, të ndryshuar; “Metodologjisë së 
përcaktimit të çmimit të shitjes së energjisë 
elektrike nga Furnizuesi i Mundësisë së Fundit”, 
miratuar me vendimin e Bordit të Entit Rregullator 
të Energjisë (ERE) nr. 201, datë 4.12.2017, e 
ndryshuar; nenit 15, të “Rregullores për 
organizimin, funksionimin dhe procedurat e ERE-
s”, miratuar me vendimin e Bordit të ERE-s nr. 96, 
datë 3.9.2016, Bordi i Entit Rregullator të Energjisë 
(ERE), në mbledhjen e tij të datës 11.5.2021, pasi 
shqyrtoi relacionin e përgatitur me nr. 68/9 prot., 
datë 7.5.2021, nga Drejtoria e Tarifave dhe 
Çmimeve, “Mbi përcaktimin e çmimit të shitjes së 
energjisë elektrike nga Furnizuesi i Mundësisë së 
Fundit, për muajin prill 2021”, 

konstatoi se: 
- Shoqëria Furnizuesi i Shërbimit Universal 

(FSHU sh.a.), me shkresën e saj nr. 5020 prot., datë 
6.5.2021, ka paraqitur në ERE aplikimin për 
miratimin e çmimit të shitjes së energjisë elektrike, 

për muajin prill 2021, për klientët e lidhur në 
nivelin e tensionit 35 kV, të cilët furnizohen nga 
Furnizuesi i Mundësisë së Fundit.  

- Bazuar në kërkesën e shoqërisë FSHU sh.a., 
kostot administrative të Furnizuesit të Mundësisë 
së Fundit, për vitin 2021, janë vlerësuar sa ato të 
vitit 2020. 

- Tarifa e përdorimit të rrjetit të transmetimit, 
bazuar në vendimin nr. 212, datë 15.12.2020, “Mbi 
lënien në fuqi të vendimit nr. 266, datë 21.12.2018, 
të Bordit të ERE-s, në lidhje me tarifën e shërbimit 
të transmetimit të energjisë elektrike për vitin 2021” 
është 0.75 lekë/kwh. 

- Tarifa e përdorimit të rrjetit të shpërndarjes në 
nivelin e tensionit 35 kV, bazuar në vendimin nr. 
213, datë 15.12.2020, të Bordit të ERE-s, “Mbi 
shtyrjen e fuqisë juridike të vendimit të ERE-s nr. 
199, datë 12.12.2019, për tarifat e përdorimit të 
rrjetit të shpërndarjes, sipas nivelit të tensionit për 
vitin 2021”, është 1.5 lekë/kwh. 

- Sasia e energjisë elektrike e prokuruar në treg 
të parregulluar dhe nga burimet e rinovueshme 
është 1,554 mwh.  

- Në zbatim të “Metodologjisë së përcaktimit të 
çmimit të shitjes së energjisë elektrike nga 
Furnizuesi i Mundësisë së Fundit”, të rishikuar, 
llogaritjet e shoqërisë FSHU sh.a., si dhe 
përllogaritjet e ERE-s për përcaktimin e çmimit për 
klientët që furnizohen nga Furnizuesi i Mundësisë 
së Fundit, për muajin prill 2021, paraqiten në 
tabelën përmbledhëse si vijon: 

- Për sa përcaktohet për çdo element të 
formulës përllogaritëse, bazuar në informacionet e 
paraqitura në këtë aplikim, informacionet e 
procedurës së blerjes së energjisë nga shoqëria 
FSHU sh.a., furnizuesi i tregut të lirë, si dhe 
vlerësimeve të ERE-s sa më sipër, rezulton se 
çmimi i shitjes së energjisë elektrike të furnizuar 
nga Furnizuesi i Mundësisë së Fundit, për muajin 
prill 2021, të jetë 10.57 lekë/kwh. 

Për gjithë sa më sipër cituar, Bordi i ERE-s 

VENDOSI: 

1. Miratimin e çmimit të shitjes së energjisë
elektrike të furnizuar nga shoqëria FSHU sh.a. në 
cilësinë e Furnizuesit të Mundësisë së Fundit prej 
10.57 lekësh/kwh, për muajin prill 2021. 

2. Drejtoria e Tarifave dhe Çmimeve të njoftojë
aplikuesin për vendimin e Bordit të ERE-s. 

Ky vendim hyn në fuqi menjëherë. 
Për këtë vendim mund të kërkohet rishikim në 

ERE, brenda 7 ditëve kalendarike, si dhe mund të 
bëhet ankim në Gjykatën Administrative Tiranë, 
brenda 30 ditëve kalendarike nga dita e publikimit 
në Fletoren Zyrtare.  

Ky vendim botohet në Fletoren Zyrtare. 

KRYETAR 
Petrit Ahmeti 

VENDIM 
Nr. 120, datë 11.5.2021 

MBI NJË NDRYSHIM NË VENDIMIN E 
BORDIT TË ERE-s NR. 15, DATË 
31.1.2019, “MBI LICENCIMIN NË 

AKTIVITETIN E TRANSMETIMIT TË 
GAZIT NATYROR TË ‘TRANS 

ADRIATIC PIPELINE AG ALBANIA’, E 
REGJISTRUAR PRANË QKB-së SI DEGË 

E SHOQËRISË SË HUAJ AKSIONARE 
(SHA), ‘TRANS ADRIATIC  

PIPELINE AG’” 

Në mbështetje të nenit 4, pika 50 dhe të nenit 
35, të ligjit nr. 102/2015, “Për sektorin e gazit 
natyror”, të ndryshuar; të nenit 16, të ligjit nr. 
43/2015, “Për sektorin e energjisë elektrike”, të 
ndryshuar; të nenit 3, pika 1, germa “a” dhe të nenit 
113, të “Kodit të Procedurave Administrative të 

Republikës së Shqipërisë”, të miratuar me ligjin nr. 
8485, datë 12.5.1999, të ndryshuar; të nenit 9, pika 
1, germa “e”, “iv”, të “Rregullores për procedurat 
dhe afatet për dhënien, modifikimin, transferimin, 
ose heqjen e licencave në sektorin e gazit natyror”, 
të miratuar me vendimin e Bordit të ERE-s nr. 97, 
datë 4.7.2017; të nenit 15, të “Rregullores për 
organizimin, funksionimin dhe procedurat e ERE-
s”, të miratuar me vendimin e Bordit të ERE-s nr. 
96, datë 17.6.2016; Bordi i Entit Rregullator të 
Energjisë (ERE), në mbledhjen e tij të datës 
11.5.2021, pasi shqyrtoi relacionin me nr. 68/2 
prot., datë 5.5.2021, të përgatitur nga Drejtoria e 
Licencimit, Autorizimeve dhe Mbikëqyrjes, si dhe 
Drejtoria e Gazit Natyror, 

konstatoi se: 
- Me vendimin nr. 15, datë 31.1.2019, Bordi i 

ERE-s ka vendosur: 
“1. Të licencojë në aktivitetin e transmetimit të 

gazit natyror ‘Trans Adriatic Pipeline AG Albania’, 
e regjistruar pranë Qendrës Kombëtare të Biznesit 
(QKB) si Degë e shoqërisë së huaj aksionare (sh.a.), 
‘Trans Adriatic Pipeline AG’, për një afat 25-vjeçar, 
nga data e fillimit të operimit. 

2. Jo më vonë se 12 muaj nga fillimi i operimit
të gazsjellësit, shoqëria të paraqesë në ERE 
dokumentacionin e plotë, që tregon titujt e 
pronësisë mbi asetet që ka për të kryer funksionet 
ose plotësuar detyrimet nën licencën e kërkuar në 
territorin e Shqipërisë. 

3. Në rastin e mospërmbushjes së këtij kushti
nga ana e subjektit, ERE rezervon të drejtën e 
rishikimit të këtij vendimi. 

4. Drejtoria e Licencimit dhe Monitorimit të
Tregut të njoftojë palët e interesuara për vendimin 
e Bordit të ERE-s.”. 

- Me shkresën e protokolluar në ERE me nr. 
21/67 prot., datë 9.12.2020, shoqëria “Trans 
Adriatic Pipeline Albania” (TAP AG Albania) ka 
bërë një përditësim në kuadër të përmbushjes së 
kushteve të vendimit të Bordit të ERE-s nr. 15, 
datë 31.1.2019, dhe ka depozituar në shqip dhe 
anglisht një certifikatë sigurimi për shoqërinë “TAP 
AG Albania”, me afat 1-vjeçar, nga data 15.11.2020 
deri në datën 15.11.2021. Po ashtu, shoqëria ka 
shpjeguar se “TAP AG Albania” përjashtohet nga 
detyrimi për të raportuar, për një plan 10-vjeçar 
zhvillimi të mirëmbajtjes së rrjetit. 

- Nga konstatimet e vendimit nr. 15/2019, për 
sa i përket përmbushjes nga ana e shoqërisë “TAP 

AG Albania” të kërkesave të “Rregullores për 
procedurat dhe afatet për dhënien, modifikimin, 
transferimin, rinovimin dhe heqjen e licencave në 
sektorin e gazit natyror”, në lidhje me certifikatën e 
sigurimit, neni 9, pika 1, germa “e”, “iv”, rezulton 
se kjo pikë është plotësuar nga shoqëria “TAP AG 
Albania” gjatë procesit të licencimit. 

- Duke marrë në konsideratë se vetë dokumenti 
ka përcaktuar një afat vlefshmërie prej një viti, 
atëherë, në përfundim të vlefshmërisë së tij, duhet 
të vijohet me depozitimin e një certifikate sigurimi 
të re me afatet respektive. 

- Në këtë kuadër, shoqëria ka përcjellë në ERE 
dhe certifikatën e sigurimit me një afat vlefshmërie 
1-vjeçar, deri më 15.11.2021, për rrjedhojë 
vlerësohet që në vendimin nr. 15/2019, të shtohet 
kushti që shoqëria të përcjellë në mënyrë periodike 
në ERE certifikatën e sigurimit, të rinovuar. 

- ERE iu drejtua shoqërisë “TAP AG Albania” 
me shkresën nr. 502 prot., datë 31.3.2021, ku 
përveç argumentimit dhe propozimit për sa më 
sipër, i kërkoi që të paraqesë në ERE komentet apo 
objeksionet e saj të mundshme, për sa propozuar 
për t’u shtuar si kusht periodik në vendimin e 
Bordit të ERE-s nr. 15, datë 31.1.2019.  

- Në përgjigje, me shkresën e protokolluar në 
ERE me nr. 596 prot., datë 15.4.2021, shoqëria 
“TAP AG Albania” është shprehur se mirëkupton 
nevojën e ERE-s për të nisur procesin e ndryshimit 
të licencës së transmetimit, lidhur me detyrimet e 
TAP-it për dorëzimin e certifikatave (policave) të 
sigurimit në mënyrë periodike, sipas përcaktimeve 
ligjore në fuqi. 

- Në nenin 113, të Kodit të Procedurave 
Administrative të Republikës së Shqipërisë, është 
parashikuar kompetenca e organit publik për të 
ndryshuar kryesisht një akt të nxjerrë nga vetë ai, 
duke respektuar formën e kërkuar për aktin e ri. 

Për gjithë sa më sipër, Bordi i ERE-s 

VENDOSI: 

1. Në vendimin e Bordit të ERE-s nr. 15, datë
31.1.2019, pas pikës 2, të shtohet pika 2/1 me këtë 
përmbajtje: 

“2.1 Shoqëria “TAP AG Albania” të përcjellë 
periodikisht në ERE certifikatën (policën) e 
sigurimit, pas rinovimit të saj, sipas kërkesave të 
nenit 9, pika 1, germa “e”, “iv”, të “Rregullores për 

procedurat dhe afatet për dhënien, modifikimin, 
transferimin, ose heqjen e licencave në sektorin e 
gazit natyror”, miratuar me vendimin e Bordit të 
ERE-s nr. 97, datë 4.7.2017.”. 

2. Drejtoria e Licencimit, Autorizimeve dhe
Mbikëqyrjes të njoftojë shoqërinë “TAP AG 
Albania” për vendimin e Bordit të ERE-s. 

Ky vendim hyn në fuqi menjëherë. 
Për këtë vendim mund të kërkohet rishikim në 

ERE brenda 7 ditëve kalendarike, si dhe mund të 
bëhet ankim në Gjykatën Administrative Tiranë, 
brenda 45 ditëve kalendarike nga dita e publikimit 
në Fletoren Zyrtare. 

Ky vendim botohet në Fletoren Zyrtare. 

KRYETAR 
Petrit Ahmeti 

VENDIM 
Nr. 121, datë 11.5.2021 

MBI FILLIMIN E PROCEDURËS, PËR 
MODIFIKIMIN E LICENCËS NR. 436, 
SERIA TGN19, PËR AKTIVITETIN E 

TRANSMETIMIT TË GAZIT NATYROR, 
DHËNË “TRANS ADRIATIC PIPELINE 

AG ALBANIA”, ME VENDIMIN E 
BORDIT TË ERE- s NR. 15,  

DATË 31.1.2019 

Në mbështetje të nenit 4, pika 50, nenit 23, pika 
1, germa “a”, dhe nenit 35, të ligjit nr. 102/2015, 
“Për sektorin gazit natyror”, të ndryshuar; të nenit 
16, të ligjit nr. 43/2015, “Për sektorin e energjisë 
elektrike”, të ndryshuar; të nenit 5, nenit 9, pika 2, 
germa “a” dhe germa “x”, nenit 9, pika 2, germa 
“a”, “xvii”, si dhe nenit 13, të “Rregullores për 
procedurat dhe afatet për dhënien, modifikimin, 
transferimin, ose heqjen e licencave në sektorin e 
gazit natyror”, të miratuar me vendimin e Bordit të 
ERE-s nr. 97, datë 4.7.2017; të nenit 15, të 
“Rregullores për organizimin, funksionimin dhe 
procedurat e ERE-s”, të miratuar me vendimin e 
Bordit të ERE-s nr. 96, datë 17.6.2016; Bordi i 
Entit Rregullator të Energjisë (ERE), në mbledhjen 
e tij të datës 11.5.2021, pasi shqyrtoi relacionin me 
nr. 68/8 prot., datë 7.5.2021, të përgatitur nga 
Drejtoria e Licencimit, Autorizimeve dhe 
Mbikëqyrjes dhe Drejtoria e Gazit Natyror,  

konstatoi se: 

- Me vendimin nr. 15, datë 31.1.2019, Bordi i 
ERE-s ka vendosur: “Të licencojë në aktivitetin e 
transmetimit të gazit natyror, ‘Trans Adriatic 
Pipeline AG Albania’, e regjistruar pranë Qendrës 
Kombëtare të Biznesit (QKB) si degë e shoqërisë 
së huaj aksionare (sh.a.), ‘Trans Adriatic Pipeline 
AG’, për një afat 25-vjeçar, nga data e fillimit të 
operimit.”. 

- Me shkresën e protokolluar në ERE me nr. 
596 prot., datë 15.4.2021, shoqëria “Trans Adriatic 
Pipeline AG Albania” (TAP AG Albania) ka 
paraqitur kërkesën për ndryshimin e kohëzgjatjes së 
licencës së transmetimit të gazit natyror, nga 25 vjet 
deri në 30 vjet, duke e bazuar këtë kërkesë në nenin 
23, pika 1, germa “a”, të ligjit nr. 102/2015, “Për 
sektorin e gazit natyror”, të ndryshuar, dhe në 
nenin 5, të “Rregullores për procedurat dhe afatet 
për dhënien, modifikimin, transferimin, ose heqjen 
e licencave në sektorin e gazit natyror”, të miratuar 
me vendimin e Bordit të ERE-s nr. 97, datë 
4.7.2017. 

- Shoqëria “TAP AG Albania” shprehet se 
zgjatja e afatit të licencës së transmetimit nga 25 
vjet deri në 30 vjet, do të siguronte harmonizimin e 
licencës së transmetimit me lejen e veçantë të 
dhënë TAP-it, me VKM-në nr. 123, datë 13.3.2019, 
duke theksuar se sipas nenit 5.2, të ligjit nr. 
116/2013, datë 15.4.2013, “Për ratifikimin e 
marrëveshjes me qeverinë e vendit pritës ndërmjet 
Republikës së Shqipërisë, duke vepruar nëpërmjet 
Këshillit të Ministrave, dhe Trans Adriatic Pipeline 
AG, lidhur me projektin e Gazsjellësit Trans 
Adriatik (Projekti TAP), si dhe të marrëveshjes 
ndërmjet Republikës së Shqipërisë, përfaqësuar nga 
Këshilli i Ministrave, dhe Trans Adriatik Pipeline 
AG, në lidhje me projektin e Gazsjellësit Trans 
Adriatik (Projekti TAP)”, të ndryshuar, leja e 
veçantë rinovohet automatikisht nga Autoritetet 
Shqiptare, në përfundim të periudhës 30-vjeçare, 
më konkretisht më 21.3.2049. Gjithashtu, 
jetëgjatësia minimale operacionale teknike e 
sistemit të transmetimit të gazit natyror të TAP-it 
është 50 vjet. 

- Në zbatim të nenit 23, pika 1, germa “a”, të 
ligjit nr. 102/2015, “Për sektorin e gazit natyror”, të 
ndryshuar, si dhe të nenit 5, të “Rregullores për 
procedurat dhe afatet për dhënien, modifikimin, 
transferimin, ose heqjen e licencave në sektorin e 
gazit natyror”, miratuar me vendimin e Bordit të 
ERE-s nr. 97, datë 4.7.2017, vlerësohet pranimi i 

kërkesës së shoqërisë “TAP AG Albania” dhe 
fillimi i procedurës për modifikimin e licencës së saj 
për aktivitetin e transmetimit të gazit natyror, për sa 
i përket kohëzgjatjes, nga 25 vjet deri në 30 vjet, 
por duke mbajtur në konsideratë faktin se për 5 
vitet e tjera (si referuar kërkesës së vetë subjektit), 
shoqëria nuk është subjekt i përjashtimit. 

- Nga shqyrtimi i kësaj kërkese, rezulton se 
subjekti ka plotësuar kryesisht kërkesat e nenit 13, 
të “Rregullores për procedurat dhe afatet për 
dhënien, modifikimin, transferimin, rinovimin dhe 
heqjen e licencave në sektorin e gazit natyror”, si 
më poshtë: 

Neni 13, pika 4: 
a. tekstin e propozuar të ndryshimit specifik që

është kërkuar, plotësuar; 
b. informacion me shkrim që shpjegon arsyet e

kërkesës për ndryshim të licencës, plotësuar; 
c. vendimin e shoqërisë ose çdo dokument tjetër

që vërteton kërkesën e të licencuarit për 
ndryshimin specifik të licencës, paplotësuar. 

Shoqëria “TAP AG Albania” nuk e ka 
depozituar këtë dokument në ERE, por do t’i 
kërkohet që ta depozitojë atë pas fillimit të 
procedurës. 

Për gjithë sa më sipër, Bordi i ERE-s 

VENDOSI: 

1. Të fillojë procedurën për modifikimin e
licencës nr. 436, seria TGN19, për aktivitetin e 
transmetimit të gazit natyror, dhënë “Trans 
Adriatic Pipeline AG Albania”, me vendimin e 
Bordit të ERE-s nr. 15, datë 31.1.2019, për 
ndryshimin e afateve të kohëzgjatjes së saj nga 25 
vite në 30 vjet. 

2. Drejtoria e Licencimit, Autorizimeve dhe
Mbikëqyrjes të njoftojë shoqërinë “TAP AG 
Albania”, Ministrinë e Infrastrukturës dhe 
Energjisë, Autoritetin e Konkurrencës dhe palët e 
tjera të interesit për vendimin e Bordit të ERE-s. 

Ky vendim hyn në fuqi menjëherë. 
Për këtë vendim mund të kërkohet rishikim në 

ERE brenda 7 ditëve kalendarike, si dhe mund të 
bëhet ankim në Gjykatën Administrative Tiranë, 
brenda 45 ditëve kalendarike nga dita e publikimit 
në Fletoren Zyrtare. 

Ky vendim botohet në Fletoren Zyrtare. 

KRYETAR 
Petrit Ahmeti 

VENDIM 
Nr. 123, datë 11.5.2021 

MBI RISHIKIMIN E VENDIMIT NR. 13, 
DATË 20.1.2021, PËR RINOVIMIN E 

LICENCËS SË SHOQËRISË ENERGY 
SUPPLY - AL” SHPK, NR. 115/309, SERIA 

T11/T15, NË VEPRIMTARINË E 
TREGTIMIT TË ENERGJISË 

ELEKTRIKE 

Në mbështetje të nenit 16 dhe të nenit 37, pika 
2, germa “d”, të ligjit nr. 43/2015, “Për sektorin e 
energjisë elektrike”, të ndryshuar; të nenit 113, të 
“Kodit të Procedurës Administrative të Republikës 
së Shqipërisë”; të nenit 4, pika 1, germa “e”, të 
nenit 5, pika 1, germa “e” dhe të nenit 13, të 
“Rregullores për procedurat dhe afatet për dhënien, 
modifikimin, transferimin, rinovimin ose heqjen e 
licencave në sektorin e energjisë elektrike”, 
miratuar me vendimin e Bordit të ERE-s nr. 109, 
datë 29.6.2016, të ndryshuar; të nenit 15, të 
“Rregullores për organizimin, funksionimin dhe 
procedurat e ERE-s”, miratuar me vendimin e 
Bordit të ERE-s nr. 96, datë 17.6.2016; Bordi i 
ERE-s, në mbledhjen e tij të datës 11.5.2021, pasi 
shqyrtoi relacionin nr. 68/1 prot., datë 4.5.2021, të 
përgatitur nga Drejtoria e Licencimit, Autorizimeve 
dhe Mbikëqyrjes, lidhur me plotësimin e kushteve 
të vendimit nr. 13, datë 20.1.2021, mbi rinovimin e 
licencës së shoqërisë “Energy Supply - AL” sh.p.k., 
në veprimtarinë e tregtimit të energjisë elektrike, 

 konstatoi se: 
- ERE, me vendimin nr. 13, datë 20.1.2021, 

vendosi: 
1. Të rinovojë licencën e shoqërisë “Energy

Supply - AL” sh.p.k., me nr. 115/309, seria 
T11/T15, të shoqërisë “Energy Supply - AL” 
sh.p.k., në veprimtarinë e tregtimit të energjisë 
elektrike, miratuar me vendimin e Bordit nr. 6, datë 
2.2.2011, dhe rinovuar me vendimin e Bordit nr. 
122, datë 14.10.2015, për një afat 5-vjeçar, duke 
filluar nga data 4.2.2021, me kusht që përpara 
fillimit të ushtrimit të veprimtarisë së licencuar të 
depozitojë në ERE: 

a. vërtetimet përkatëse të gjykatës dhe
prokurorisë për përfaqësuesin me prokurë; 

b. dokumentacion vërtetues ku të shprehen
qartë vlerat monetare dhe aftësia paguese e 
shoqërisë mëmë, që ka marrë përsipër të mbështesë 

shoqërinë “Energy Supply - AL”, apo strukturën e 
financimit.  

2. Ky vendim është objekt rishikimi nga ERE,
pasi të analizohet dokumentacioni i përcjellë nga 
shoqëria “Energy Supply - AL” sh.p.k., sipas 
kërkesave të pikës 1, të këtij vendimi. 

- Në vijim të sa më sipër, shoqëria “Energy 
Supply - AL” sh.p.k., me shkresën nr. 299/6, datë 
21.4.2021, përcolli dokumentacionin e munguar. 

- Nga analizimi i dokumentacionit të përcjellë në 
ERE nga shoqëria “Energy Supply - AL” sh.p.k., 
në kuadër të plotësimit të kushteve të vendimit nr. 
13/2021, rezulton si më poshtë: 

- Kushti i vendosur në pikën 1, germa “a”, 
“vërtetimet përkatëse të gjykatës dhe prokurorisë 
për përfaqësuesin me prokurë”, të vendimeve nr. 
13/2021 dhe nr. 14/2021, është plotësuar nga 
shoqëria “Energy Supply - AL” sh.p.k. 

- Kushti i vendosur në pikën 1, germa “b”, 
“dokumentacion vërtetues ku të shprehen qartë 
vlerat monetare dhe aftësia paguese e shoqërisë 
mëmë, që ka marrë përsipër të mbështesë 
shoqërinë ‘Energy Supply - AL’, apo strukturën e 
financimit”, të vendimit nr. 13/2021, është 
plotësuar nga shoqëria “Energy Supply - AL” 
sh.p.k. 

Për gjithë sa më sipër cituar, Bordi i ERE-s 

VENDOSI: 

1. Të ndryshojë pikën 1, të vendimit të ERE-s
nr. 13, datë 20.1.2021, si vijon: 

Të rinovojë licencën e shoqërisë “Energy 
Supply - AL” sh.p.k., me nr. 115/309, seria 
T11/T15, të shoqërisë “Energy Supply - AL” 
sh.p.k., në veprimtarinë e tregtimit të energjisë 
elektrike, miratuar me vendimin e Bordit nr. 6, datë 
2.2.2011 dhe rinovuar me vendimin e Bordit nr. 
122, datë 14.10.2015, për një afat 5-vjeçar, duke 
filluar nga data 4.2.2021. 

2. Germat: “a” dhe “b”, të pikës 1 dhe pika 2, të
vendimit nr. 13/2021, shfuqizohen. 

3. Drejtoria e Licencimit, Autorizimeve dhe
Mbikëqyrjes të njoftojë aplikuesin për vendimin e 
Bordit të ERE-s. 

Ky vendim hyn në fuqi menjëherë. 
Për këtë vendim mund të kërkohet rishikim 

brenda 7 ditëve kalendarike, si dhe mund të bëhet 
ankim në Gjykatën Administrative Tiranë, brenda 
30 ditëve kalendarike nga dita e publikimit në 
Fletoren Zyrtare. 

Ky vendim botohet në Fletoren Zyrtare. 

KRYETAR 
Petrit Ahmeti 

VENDIM 
Nr. 124, datë 11.5.2021 

MBI RISHIKIMIN E VENDIMIT NR. 14, 
DATË 20.1.2021, “MBI RINOVIMIN E 

LICENCËS SË SHOQËRISË ‘ENERGY 
SUPPLY - AL’ SHPK, NR. 115/310, SERIA 

F11/FK15, NË VEPRIMTARINË E 
FURNIZIMIT TË ENERGJISË 

ELEKTRIKE” 

Në mbështetje të nenit 16, nenit 37, pika 2, 
germa “ç”, të ligjit nr. 43/2015, “Për sektorin e 
energjisë elektrike”, të ndryshuar; të nenit 113, të 
“Kodit të Procedurës Administrative të Republikës 
së Shqipërisë”; të nenit 4, pika 1, germa “d”, nenit 
5, pika 1, germa “d”, dhe nenit 13, të “Rregullores 
për procedurat dhe afatet për dhënien, 
modifikimin, transferimin, rinovimin ose heqjen e 
licencave në sektorin e energjisë elektrike”, të 
miratuar me vendimin e Bordit të ERE-s nr. 109, 
datë 29.6.2016, të ndryshuar; të nenit 15, të 
“Rregullores për organizimin, funksionimin dhe 
procedurat e ERE-s”, të miratuar me vendimin e 
Bordit të ERE-s nr. 96, datë 17.6.2016; Bordi i 
ERE-s, në mbledhjen e tij të datës 11.5.2021, pasi 
shqyrtoi relacionin nr. 68/1 prot., datë 4.5.2021, të 
përgatitur nga Drejtoria e Licencimit, Autorizimeve 
dhe Mbikëqyrjes, lidhur me plotësimin e kushteve 
të vendimit nr. 14, datë 20.1.2021, mbi rinovimin e 
licencës së shoqërisë “Energy Supply - AL” sh.p.k., 
në veprimtarinë e furnizimit të energjisë elektrike, 

 konstatoi se: 
- ERE, me vendimin nr. 14, datë 20.1.2021, 

vendosi:  
“1. Të rinovojë licencën e furnizimit të energjisë 

elektrike të shoqërisë “Energy Supply - AL” sh.p.k., 
miratuar me vendimin e Bordit të Komisionerëve 
të ERE-s, datë 2.2.2011, për një afat 5-vjeçar, duke 

filluar nga data 4.2.2021, me kusht që përpara 
fillimit të ushtrimit të veprimtarisë së licencuar të 
depozitojë në ERE: 

a. vërtetimet përkatëse të gjykatës dhe
prokurorisë për përfaqësuesin me prokurë; 

b. dokumentacion vërtetues ku të shprehen
qartë vlerat monetare dhe aftësia paguese e 
shoqërisë mëmë që ka marrë përsipër të mbështesë 
shoqërinë “Energy Supply - AL” sh.p.k. apo 
strukturën e financimit; 

c. sistemin IT të krijuar për veprimtarinë e
furnizimit të energjisë elektrike apo marrëveshje me 
të tretët, për vënien në dispozicion/përdorimin e 
këtij shërbimi; 

d. dokumentacion që vërteton aftësinë e
disponimit të zyrave përfaqësuese të furnizuesit, 
për shërbimet që do t’i ofrohen klientëve. 

2. Ky vendim është objekt rishikimi nga ERE,
pasi të analizohet dokumentacioni i përcjellë nga 
shoqëria “Energy Supply - AL” sh.p.k. sipas 
kërkesave të pikës 1, të këtij vendimi.”. 

-Në vijim të sa më sipër, ERE iu drejtua 
shoqërisë “Energy Supply - AL” sh.p.k., me 
shkresën nr. 128 prot., datë 26.1.2021, duke i 
njoftuar vendimet përkatëse. 

- Shoqëria “Energy Supply - AL” sh.p.k., me 
shkresën e protokolluar në ERE me nr. 1855/5 
prot., datë 29.1.2021, ka përcjellë argumente dhe 
një pjesë të dokumentacionit, në kuadër të 
plotësimit të kushteve të vendimeve të licencimit. 
Duke qenë se u konstatua ende mungesë, ERE iu 
drejtua sërish shoqërisë “Energy Supply - AL” 
sh.p.k. me shkresën nr. 299, datë 11.2.2021, ku i ka 
kërkuar sërish plotësimin e dokumentacionit që ka 
të bëjë me kushtet e vendimeve të rinovimit të 
licencave. Shoqëria vijoi plotësimin kryesisht të 
dokumenteve, në përmbushje të kushteve të 
vendimeve të rinovimit të licencave të saj, me 
shkresën e protokolluar në ERE me nr. 299/1 
prot., datë 16.2.2021. Duke qenë se nevojitej ende 
dokumentacion, ERE, me shkresën nr. 299/2 
prot., datë 25.2.2021, iu drejtua sërish shoqërisë 
“Energy Supply - AL” sh.p.k.. Kjo e fundit, me 
shkresën e protokolluar në ERE me nr. 299/4 
prot., datë 11.3.2021, përcolli një pjesë të 
dokumentacionit të munguar dhe si e tillë ERE iu 
drejtua sërish me shkresën nr. 299/5, datë 
29.3.2021, duke përsëritur kërkesën e saj. Në 
përgjigje të sa kërkuar, shoqëria “Energy Supply - 

AL” sh.p.k., me shkresën nr. 299/6, datë 21.4.2021, 
përcolli dokumentacionin e munguar. 

- Nga analizimi i dokumentacionit të përcjellë në 
ERE nga shoqëria “Energy Supply - AL” sh.p.k., 
në kuadër të plotësimit të kushteve të vendimeve 
nr. 13/2021 dhe nr. 14/2021, rezulton si më 
poshtë: 

- kushti i vendosur në pikën 1, germa “a”, 
“Vërtetimet përkatëse të gjykatës dhe prokurorisë 
për përfaqësuesin me prokurë”, të vendimit nr. 
14/2021, është plotësuar nga shoqëria “Energy 
Supply -AL” sh.p.k.; 

- kushti i vendosur në pikën 1, germa “b”, 
“Dokumentacion vërtetues ku të shprehen qartë 
vlerat monetare dhe aftësia paguese e shoqërisë 
mëmë që ka marrë përsipër të mbështesë shoqërinë 
‘Energy Supply - AL’, apo strukturën e financimit”, 
të vendimit nr. 14/2021, është plotësuar nga 
shoqëria “Energy Supply - AL” sh.p.k.; 

- kushti i vendosur në pikën 1, germa “c”, 
“Sistemin IT të krijuar për veprimtarinë e 
furnizimit të energjisë elektrike apo marrëveshje me 
të tretët për vënien në dispozicion/përdorimin e 
këtij shërbimi”, të vendimit nr. 14./2021, është 
plotësuar nga shoqëria “Energy Supply - AL” 
sh.p.k.; 

- kushti i vendosur në pikën 1, germa “d”, 
“Dokumentacion që vërteton aftësinë e disponimit 
të zyrave përfaqësuese të furnizuesit, për shërbimet 
që do t’i ofrohen klientëve”, të vendimit nr. 
14/2021, është plotësuar nga shoqëria “Energy 
Supply - AL” sh.p.k. 

Për gjithë sa më sipër cituar, Bordi i ERE-s 

VENDOSI: 

1. Të ndryshojë pikën 1, të vendimit të ERE-s
nr. 14, datë 20.1.2021, si vijon: 

Të rinovojë licencën e shoqërisë “Energy 
Supply - AL” sh.p.k., me nr. 115/310, seria 
F11/FK15, në veprimtarinë e furnizimit të 
energjisë elektrike, miratuar me vendimin e Bordit 
të Komisionerëve të ERE-s nr. 5, datë 2.2.2011, 
dhe rinovuar me vendimin e Bordit të 
Komisionerëve të ERE-s nr. 123, datë 14.10.2015, 
për një afat 5-vjeçar, duke filluar nga data 4.2.2021. 

2. Germat: “a”, “b”, “c”, “d”, të pikës 1 dhe
pika 2, të vendimit nr. 14/2021, shfuqizohen. 

3. Drejtoria e Licencimit, Autorizimeve dhe
Mbikëqyrjes të njoftojë aplikuesin për vendimin e 
Bordit të ERE-s. 

Ky vendim hyn në fuqi menjëherë. 
Për këtë vendim mund të kërkohet rishikim 

brenda 7 ditëve kalendarike, si dhe mund të bëhet 
ankim në Gjykatën Administrative Tiranë, brenda 
30 ditëve kalendarike nga dita e publikimit në 
Fletoren Zyrtare. 

Ky vendim botohet në Fletoren Zyrtare. 

KRYETAR 
Petrit Ahmeti 

VENDIM 
(i shkurtuar ) 

Gjykata Rrethit Gjyqësor Berat, me vendimin 
nr. 583 datë 6.10.2020, ka vendosur shpalljen të 
zhdukur të shtetasit Gentian Ndreu, lindur më 
datën 3.10.1973, dhe caktimin si kujdestar për 
administrimin e pasurisë së tij shtetasen Regina 
Ndreu. 

KORRIGJIM GABIMI 

Në vendimin e Bordit të ERE-s nr. 109, datë 
22.4.2021, “Mbi kërkesën e OSSH sh.a., lidhur me 
vendimin e ERE-s nr. 60, datë 25.2.2021”, botuar 
në Fletoren Zyrtare nr. 78 , datë 25.5.2021 , pika 2 
bëhet: 

“Pezullimin e zbatimit të afateve të parashikuara 
në vendimin e ERE-s nr. 60/2021, “Mbi miratimin 
e standardeve të trajtimit të ankesave të klientëve të 
energjisë elektrike dhe gazit natyror nga të 
licencuarit në aktivitetin e furnizimit”, për 
shoqërinë OSSH sh.a., për një periudhë 45-ditore 
nga marrja dijeni e këtij vendimi.”. 

Adresa: Rr. “Nikolla Jorga”, Tiranë 
Tel./fax: +355 4 24 27 004 Tel.: +355 4 24 27 006 

Çmimi 192 lekë 

Shënim: Ky dokument është gjeneruar dhe vulosur me anë
të një procedure automatike nga një sistem elektronik
(Qendra e Botimeve Zyrtare)

